
Brahmaproktah Surya Stavaraja

బ్రహ్మప్రోక్తః    సూర్యస్తవరాజః

బ్రహ్మోవాచ  ।
తం బ్రహ్మ  పరమం ధామ జ్యోతీరూపం సనాతనమ్ ।
త్వామహం స్తోతుమిచ్ఛామి భక్తానుగ్రహకారకమ్  ॥ ౩౬॥
త్రైలోక్యలోచనం  లోకనాథం పాపవిమోచనమ్ ।
తపసాం ఫలదాతారం దుఃఖదం పాపినాం సదా ॥ ౩౭॥
కర్మానురూపఫలదం కర్మబీజం దయానిధిమ్ ।
కర్మరూపం క్రియారూపమరూపం  కర్మబీజకమ్ ॥ ౩౮॥
బ్రహ్మవిష్ణుమహేశానామంశం   చ త్రిగుణాత్మకమ్  ।
వ్యాధిదం వ్యాధిహన్తారం శోకమోహభయాపహమ్ ।
సుఖదం మోక్షదం సారం భక్తిదం సర్వకామదమ్ ॥ ౩౯॥
సర్వేశ్వరం సర్వరూపం సాక్షిణం సర్వకర్మణామ్ ।
ప్రత్యక్షం  సర్వలోకానామప్రత్యక్షం  మనోహరమ్ ॥ ౪౦॥
శశ్వద్రసహరం  పశ్చాద్రసదం  సర్వసిద్ధిదమ్  ।
సిద్ధిస్వరూపం  సిద్ధేశం  సిద్ధానాం  పరమం గురుమ్ ॥ ౪౧॥
స్తవరాజమిదం ప్రోక్తం   గుహ్యాద్గుహ్యతరం  పరమ్ ।
త్రిసన్ధ్యం   యః పఠేన్నిత్యం వ్యాధిభ్యస్స ప్రముచ్యతే  ॥ ౪౨॥
ఆన్ధ్యం  కుష్ఠం  చ దారిద్ర్యం  రోగః శోకో భయం కలిః ।
తస్య నశ్యతి విశ్వేశ శ్రీసూర్యకృపయా  ధ్రువమ్  ॥ ౪౩॥
మహాకుష్ఠీ చ గలితశ్చక్షుర్హీనో  మహావ్రణీ  ।
యక్ష్మగ్రస్తో  మహాశూలీ నానావ్యాధియుతోఽపి వా ॥ ౪౪॥
మాసం కృత్వా హవిష్యాన్నం శ్రుత్వాఽతో  ముచ్యతే ధ్రువమ్  ।
స్నానం చ సర్వతీర్థానాం  లభతే నాత్ర సంశయః ॥ ౪౫॥
పుష్కరం గచ్ఛతం శీఘ్రం  భాస్కరం భజతం సుతౌ ।

ఇత్యేవముక్త్వా స విధిర్జగామ  స్వాలయం ముదా ॥ ౪౬॥
తౌ నిషేవ్య దినేశం తం నీరుజౌ సమ్బభూవతుః ।
ఇతి శ్రీబ్రహ్మవైవర్తపురాణే     గణపతిఖణ్డే ఏకోనవింశాధ్యాయాన్తర్గతః

బ్రహ్మప్రోక్తః    సూర్యస్తవరాజః సమాప్తః ।
బ్రహ్మవైవర్తపురాణ    । గణపతిఖణ్డ । అధ్యాయ ౧౯/౩౭-౪౪॥

